Үткәнне белгәннең киләчәге бар...

Татар халкында бик матур бер әйтем бар:  “Үткәнне белмәгәннең киләчәге юк.” Бу әйтем безнең өчен куркыныч түгел дисәм дә, ялгышмам. Чөнки үткәннәрне искәртеп,  тарихны ачык күзалларга мөмкинлек бирүче мәктәптә “Туган як” музее эшләп килә. Ул безнең горурлык.  1982 елның 10 гыйнварында мәктәптә оешкан әлеге музей  105 квад. метр мәйданны били. 2012 елдан музей белән Зәйнуллин Рафаэль улы  җитәкчелекне кулына алганнан бирле музей зур яңарыш кичерде.  Шул ук елның 12 ноябрендә музей комиссиясе төзелгән. Ул 5 кешедән тора.   Рәисе - Мирзаянов Ильяс Мирзаһит улы, секретары итеп - Зәйнуллин Рафаэль Нәҗип улы кабул ителә. Комитетка шулай җирле үзидарә башлыгы Фәттахов Илсур Филис улы, мәктәп директоры Салихов Васил Максут улы,  клуб җитәкчесе Хафизова Әсфирә керде.
      2023 елның 1 сентябреннән музей белән Нуриева Гөлзифа Роберт кызы җитәкчелек итә.
 Бүгенгесе көндә музейда барысы 1032 экспонат бар. Алар һәммәсе бүлекләргә бүлеп урнаштырылган.
· Ватан кайдан башлана;
· Буыннар эстафетасы;
· Икмәк өчен рәхмәт;

Халык депутатлары советы;
· Икмәк һәм сугышчы;
· Мәгариф;

· Эш нәтиҗәсен кадрлар хәл итә;

· Еллар шаһит;
· Батырлык мәктәбе;

· Безнең якташларыбыз Бөек Ватан сугышы каһарманнары;

· Алар җиңү китерделәр;

· Мәгариф, медицина, мәдәният  кебек бүлекләрдә һәр кызыксынучы кеше бай материал,  нинди дә булса яңалык таба ала.
Музей активистлары булып укучылар, мәдәният хезмәткәрләре, ветераннар, мәктәп, “Богады” хуҗалыгы һәм җирле үзидарә советы җитәкчеләре тора.

 Музей советы һәр ай саен үзенең утырышларын үздыра. Анда эшләнгән эшләргә анализ ясалып, алдагы бурычлар билгеләнә. Музейга яңа планшетлар ясау, җирлегебездән Әфганстандагы, Чечнядагы сугыш хрәкәтләрендә катнашучылар, Репрессия корбаннары, Оешма һәм авыл җирлекләре тарихларын тулыландыру кебек  яңа планнар куела. 

Укучылар, ата-аналар, өлкәннәр белән музейга һәрдаим  экскурсияләр, очрашулар уздырыла. Мәктәпкә, җирлеккә килгән мәртәбәле кунаклар өчен дә музей ишекләре  һәрчак ачык.

Әгәр дә саннарга күз салсаң: 
Мәктәп музее ишекләрен ачканнан бирле барысы  37 экскурсия, 33  ачык чара уздырылган, 48 фәнни –танып белү юнәлешендә фондны тулылындыру (газета-журналлар, схемалар),  ел саен 12 музее экспозицияләрен яңарту эше башкарылган Аларда 348 кеше хезмәте күрсәтелә. 

   Хуҗалык музейга 18000 сумлык ярдәме күрсәтте: принтер, канцелярия товарлары, фотокәгазь алынды. Мәктәп компьютер һәм системный блок бирде. Җирле үзидарә 1000 сумлык канцелярия товарлары алып бирде. Алар ярдәме белән 16 стенд яңартылды.

  Бөек Ватан сугышы һәм хезмәт ветераннары белән музей һәрвакыт элемтәдә тора. Алар белән Җиңү көнендә, 8 март – Халыкара хатын-кызлар көнендә, мәктәпнең гомуми ата-аналар җыелышы көннәрендә очрашулар үткәрә. Яңа Җияштән Марсил Харисов, Өммегөлсем Самигуллина, Яңа Богадыдын Шаймухаметов Дөлфәт, авыллар, җирлектәге оешмалар  тарихын барлауда, җирлектән чыккан күренекле кешеләр, хуҗалыктагы җитәкче урыннарда эшләгән белгечләр турында материаллар туплауда зур ярдәм күрсәтәләр.     
Һәр яңа елдан музей берлеге  эш планы кабул итә.

Мәктәп укучылары музейга булышлык күрсәтә, яңа экспонтлар барлауда, килгән кунакларыбызга музей тарихы, аның эчәлеге белән таныштыруда ярдәмнәре зур. 
